
KURORT YERLARIDAN FOYDALANISH VA
MUHOFAZA QILISHNING HUQUQIY JIHATLARI

Alloberdiyeva Durdona O‘ktamjon qizi,
Toshkent davlat yuridik universiteti

tayanch doktoranti

ORCID: https://orcid.org/0009-0007-9077-3048
e-mail: durdonallaberdieva@gmail.com

Annotatsiya. Ushbu magqolada kurort hududlari yerlarini huquqiy muhofaza qilishning nazariy
va amaliy jihatlari tahlil qilingan. Muallif kurort yerlarining alohida muhofaza etiladigan tabiiy
hududlar tizimidagi o‘rni hamda tabiiy davolovchi resurslarni saqlashdagi ahamiyatini yoritgan.
Amaldagi konstitutsiyaviy va ekologik qonunchilik asosida kurort yerlarining huquqiy rejimi, ulardan
foydalanishni cheklash zarurati va ekologik bargarorlikni ta’minlash masalalari ko‘rib chiqilgan.
Shuningdek, hududlarni zonalarga ajratish, ruxsat etilgan va taqiqlangan faoliyat turlari hamda yerlar
degradatsiyasi, ifloslanishining oldini olish mexanizmlari tahlil etilgan. Qonunchilikdagi bo‘shliqlar
ko‘rsatilib, nazoratni kuchaytirish va maxsus ekologik hamda shaharsozlik talablarini joriy etish bo'yicha
takliflar berilgan.

Kalit so‘zlar: kurort yerlari, huquqiy muhofaza, alohida muhofaza etiladigan tabiiy hududlar, yer
huqugqi, ekologik talablar, tabiiy davolovchi resurslar, yerlarning huquqiy rejimi

ITPABOBBIE ACIIEKTbI UCII0JIb3OBAHHUA U OXPAHbI 3EMEJIb
KYPOPTHBIX TEPPUTOPHI

Anno6epaueBa lypJoHa YKTaM>KOH KU3H,
6a30BbIN JOKTOPAHT
TamkeHTCKOro rocylapCTBEHHOr 0 OPUANYECKOT0 YHUBEPCUTETA

AHHomayus. B dauHoll cmambe aHaau3upyrwmcs meopemuyeckue U npakmuveckKue dcnekmol
npasosoli 0XpaHvl 3emMenb KypopmHbuIX meppumoputi. Amop packpbliéaem Mecmo KypopmHbIX 3eMeb
8 cucmeme 0cC060 OXPAHsIeMbIX NPUPOOHBLIX MEPpuUmMopull, a MmMakxice UX 3HAYeHUe 8 COXPAHeHUU
npupodHbIX seuebHbIX pecypcos. Ha ocHose delicmaynouje2c0 KOHCMUMYYUOHHO20 U 3KO/102UYECKO20
3aKOHOJame/sbcmed pAcCMOMpeHbl  hpago8ol  pexcum  3emedb  KYPOpMmHbIX  meppumopull,
HEeo6X00uMoCmb  02pAHUYEHUs] UX UCNO/Ab308AHUSL U 80Npocbl  06echeyeHusl 3K0./102U4ecKoll
ycmotivugocmu. Kpome mozo, npoaHaau3upo8aHbl 80NPOCbI 30HUPOBAHUS Mmeppumopuli, 68udvl
paspewéHHoll u 3anpewéHHOl desimeabHOCMU, d MAkKice MeXaHu3Mul npedomepaujeHust dezpadayuu
U 3a2psi3HeHUs1 3eMeb. YKa3aHbl npobesbl 8 3aKOHOJamesbcmee U nped10dHceHbl Mepbl N0 YCUAEHUK)
KOHMPpOJ31, d Makice no 8HedpeHur0 cCneyudabHbIX IKOA02UYECKUX U 2padocmpoumeibHbiX mpe6o8aHull.

Kamouessie ciaoea: KypopmHbvle 3em/u, npasosasl OXpAHd, 0C060 OXpaHsiembvle NpupodHbvie
meppumopuu, 3eMe/nbHOe Npaeo, 3KoA02uveckue mpe6o8aHus, hnpupodHvlie JevebHble pecypchl,

npagosoli pexcum 3emesb

LEGAL ASPECTS OF USE AND PROTECTION OF RESORT LANDS

Alloberdieva Durdona Uktamjon Kkizi,
Basic Doctoral Student of Tashkent State University of Law

Abstract. This article analyzes the theoretical and practical aspects of the legal protection of lands of
resort areas. The author highlights the place of resort lands in the system of specially protected natural
areas and their importance in the conservation of natural healing resources. Based on the current
constitutional and environmental legislation, the legal regime of resort lands, the need to restrict their
use, and issues of ensuring environmental sustainability were considered. Also, the zoning of territories,
permitted and prohibited types of activities, as well as mechanisms for preventing land degradation and
pollution, were analyzed. The gaps in legislation were indicated, and proposals were made to strengthen
control and introduce special environmental and urban planning requirements.

Keywords: resort lands, legal protection, specially protected natural areas, land law, environmental
requirements, natural healing resources, legal regime of lands

Kirish

O‘zbekiston Respublikasi Konstitutsiyasining 68-moddasiga ko‘ra, yer, yerosti
boyliklari, suv, o‘simlik va hayvonot dunyosi hamda boshqa tabiiy resurslar umummilliy
boylikdir, ulardan oqilona foydalanish zarur va ular davlat muhofazasidadir (Republic
of Uzbekistan, 2023). Shundan keyingina Konstitutsiya yer uchastkasini mulk huqugqi
vujudga kelishi mumkin bo‘lgan obyekt sifatida tavsiflaydi. Konstitutsiyamiz qoidalarini
rivojlantirgan holda Yer kodeksining 1-moddasida yer =xalq hayoti, faoliyati va
farovonligining asosi sifatida e’tirof etiladi. Yerdan ko‘chmas mulk sifatida foydalanishdan
ko‘ra uni atrof-muhitning muhim komponenti sifatida muhofaza qilish ustuvorligi,
shuningdek, alohida muhofaza etiladigan hududlar yerlarini saqlash ustuvorligi yer
huquqgining asosiy tamoyillari sifatida Yer kodeksida mustahkamlangan (Republic of
Uzbekistan, 1998).

Mulkdorlar, yer egalari, yer foydalanuvchilari va ijarachilar yer uchastkalaridan ularning
magqsadli vazifasi, yer toifasiga mansubligi hamda ruxsat etilgan foydalanish turiga muvofiq
ravishda foydalanishlari shart. Bunday foydalanish atrof-muhitga, jumladan, yerga tabiiy
obyekt sifatida zarar yetkazmasligi lozim (GwoZdziewicz et al,, 2016).

Kurort yerlarini muhofaza qilish, ulardan foydalanish tartibini belgilash tabiiy davolovchi
xossalarga ega resurslarni hamda kurortlarni muhofaza etiladigan hudud va tabiiy majmua
sifatida himoya qilishning ajralmas gismidir. Bu yerlar uchun maxsus foydalanish tartibini
o‘rnatishdan maqgsad nafaqat ularning o‘zini tabiiy obyekt sifatida salbiy omillardan himoya
qilish, balki aynan shu yerlar ajratilishiga sabab bo‘lgan tabiiy obyektlarni asrash hamda
ulardan oqilona foydalanishni ta’'minlashdan iborat.

Bizningcha, mamlakatimiz uchun tabiatdan oqilona foydalanish muammosi iqtisodiy
hamda ekologik nuqtayi nazardan hal qiluvchi ahamiyatga ega. Shu sababli tabiiy resurslar
to‘g'risidagi qonunchilikni amalga oshirishning samarali mexanizmlarini shakllantirish va
yuridik javobgarlik choralarini takomillashtirish strategik vazifa hisoblanadi.

Asosiy qism

S.Y. Korolyov (2021) yerlarning huquqgiy muhofazasini yer resurslaridan foydalanish
asoslari va shartlarini huquq normalarida mustahkamlash, ularni buzganlik uchun javobgarlik
belgilash, shuningdek, yerlarni boshqa tabiat komponentlari bilan o‘zaro aloqada hisobga

olgan holda oqilona va samarali foydalanishni ta’minlashga qaratilgan tashkiliy-huquqiy
choralar tizimi sifatida ta’riflaydi.

Uolles va Lou (Wallace & Lowe, 2011) esa yerlarni huquqiy muhofaza qilishni Yer
sharining muayyan hududi doirasida yuzaning qulay sifat holatini saqglash, tiklash va
yaxshilashga qaratilgan yuridik choralar tizimi sifatida belgilaganlar. Unga ko‘ra, bunday
choralar quyidagilarni oz ichiga oladi:

— mazkur sohadagi huquq ijodkorligi jarayoni;

— ekologik talablarni o'z ichiga olgan huquqiy normalar;

— fuqarolar va tashkilotlarning ushbu talablarni ixtiyoriy bajarish faoliyati;

— majburiy ijro etishni ta'minlovchi davlat organlarining huquqni qo‘llash faoliyati.

Yer boyliklaridan samarali, ilm-fan tavsiyalari, tabiatning umumiy qonuniyatlari asosida
foydalanish va uning muhofazasini to‘gri ta’minlash, shak-shubhasiz, hozirgi davrning
birinchi darajali vazifalaridan biridir. Bunda yer resurslarini huquqiy muhofaza qilish katta
ahamiyatga ega bo‘ladi. Chunki tegishli huquq normalari yerdan foydalanish va muhofaza
qilish bilan bog‘liq bo‘lgan munosabatlarni tartibga soluvchi vazifani o‘taydi, undan oqilona
foydalanish va turli xil g‘ayriqonuniy harakatlardan himoya qilish choralarini belgilaydi
(Usmonov et al, 2011).

D.M. Umarovning (2010) fikricha, “Muhofaza etiladigan hududlar va muhofaza etiladigan
hududlar yerlari tushunchalarini bir xilda tushunish uncha to‘g'ri emas. Chunki muhofaza
etiladigan hududlar tushunchasiga shu maqsadlarga ajratib berilgan yer uchastkalaridan
tashqari suv kengliklari (akvatoriyalar), baliq xo‘jaligi tegralari, sharsharalar va boshqalar
ham kiradi.

“Muhofaza etiladigan tabiiy hududlar to‘g'risida”’gi Qonunda (Republic of Uzbekistan,
2004) kurort tabiiy hududlarga shunday ta’rif berilgan: “Davolash va sog‘lomlashtirish
xossalariga, mineral manbalarga, shifobaxsh balchiq qatlamlariga, qulay iqlim va boshqa
sharoitlarga ega, muhofaza etiladigan tabiiy hududlar kurort tabiiy hududlar hisoblanadi”.

Fikrimizcha, bu ta’rif “soglomlashtirish magsadiga mo‘ljallangan yerlar” tushunchasiga
mos keladi, chunki kurort - oddiy yer emas, balki inson tomonidan yaratilgan, davolash
uchun mo‘ljallangan bino va inshootlar joylashgan tabiiy muhit maydoni hisoblanadi. Kurort
yerlarini huquqiy muhofaza qilish mazmuniga quyidagi normalar majmualari kiradi:

— Yer kodeksining II bobidagi barcha yer toifalari uchun umumiy muhofaza talablarini
belgilovchi normalar;

— kurort yerlarida xo‘jalik faoliyatiga qo‘yiladigan cheklov va talablarni hamda
foydalanuvchilarning majburiyatlarini  belgilovchi normalar;

— ushbu talablarni buzganlik uchun javobgarlik choralarini nazarda tutuvchi normalar.

Kurort hududlari yerlari shunday o‘ziga xos xususiyatga egaki, ushbu yerlarning ekologik
holati tabiiy obyektlar, davolovchi omillar va umuman kurortdagi ekologik vaziyat holatiga
bevosita ta’sir ko‘rsatadi. Shuningdek, kurort hududlari yerlari yer ostida joylashgan va
kurort mavjudligida muhim rol o‘ynaydigan tabiiy resurslarga ehtimoliy zararli ta’sirlardan
tabiiy himoya vazifasini bajaradi. Bu resurslar nafagat mahalliy aholi, balki ko‘pincha minglab
boshga odamlar salomatligi va farovonligi uchun ham alohida ahamiyatga ega.

Shu munosabat bilan kurort hududlari chegarasida qishloq xo‘jaligi va chorvachilik
faoliyatini yuritishga doir maxsus talablar belgilanadi. Bu talablar yerlarni o‘g'itlar va
kimyoviy moddalar bilan, chorvachilik majmualari chigindilaridan ifloslanishdan himoya
qilish hamda chorvachilik bilan bog‘liq kasallik qo‘zg‘atuvchi mikroorganizmlar tarqalishi

xavfini kamaytirishga qaratilgan.
SSN 2181-8118 ” ‘

Kurort yerlarini huquqgiy muhofaza qilish kurortlarni va ularning tabiiy davolovchi
resurslarini muhofaza qilish tizimi doirasida amalga oshiriladi (Romanova, 2019). Bunga:

— yerlarni muhofaza qilish bo‘yicha umumiy talablar;

— xo'jalik faoliyatiga qo‘yilgan maxsus cheklovlar;

— javobgarlik choralarini belgilovchi normalar kiradi.

Kurort hududlarida barcha xofjalik faoliyati cheklangan bo‘lishi lozim, chunki bu yerlar
kurortning ekologik barqarorligi va davolovchi resurslarini saqlashda hal giluvchi ahamiyatga
ega. Amaldagi qonunchilikda bunday yerlarni muhofaza qilish mexanizmlari yetarli darajada
ishlab chigilmagan bo‘lib, nazorat va tiklash choralarini kuchaytirish zarur.

Kurort hududlarida sanatoriylar, profilaktoriylar, dam olish uylari korpuslaridan tortib,
tozalash inshootlari, elektr podstansiyalari, avtoturargohlar, avtomobil va temiryo‘l vokzallari
hamda kurortning dam olish maskani sifatida faoliyat yuritishini ta’minlaydigan, shuningdek,
uning chegaralarida joylashgan aholi punktlari hayotini qo‘llab-quvvatlaydigan boshqa
infratuzilma obyektlarigacha turli funksional yo‘nalishdagi binolarni joylashtirish mumkin
va zarur. Bunday obyektlar kurort atrof-muhitini - yerlar, suvlar, atmosfera havosi va yerosti
boyliklarini ifloslantirish manbalari hisoblanadi.

Yuqorida Kkeltirilgan sabablar tufayli nafaqgat kurort yerlaridan, balki kurort
chegaralaridagi barcha yer uchastkalaridan foydalanish cheklanadi va xo‘jalik faoliyatiga
nisbatan yuqori ekologik talablar qo‘yiladi. Kurort yerlaridan foydalanish bo‘yicha umumiy
talablar Yer kodeksida (Republic of Uzbekistan, 1998), “Tabiatni muhofaza qilish to‘g‘risida”gi
(Republic of Uzbekistan, 1992) hamda “Muhofaza etiladigan tabiiy hududlar to‘g'risida”gi
(Republic of Uzbekistan, 2004) qonunlarda belgilangan.

Kurort tabiiy hududlari doirasida quyidagilar taqiqlanadi:

— foydali gazilmalarni qazib olish, mineral suvlar va shifobaxsh balchiq qazib olish
bundan mustasno;

— kimyo, sellyuloza-qog‘oz va metallurgiya sanoati korxonalarining faoliyati;

— daraxt va butalarni kesish (parvarishlash yo‘sinidagi va sanitariya maqsadidagi kesish
bundan mustasno);

— zaharli kimyoviy moddalar qo‘llanishi;

— harom o‘lgan chorva mollari ko‘miladigan joylarni tashkil etish;

— zaharli kimyoviy moddalar va mineral o‘g‘itlar omborlarini qurish;

— chiqgindilarni saqlash va ko‘mish;

— joyning gidrologik rejimini o‘zgartirish.

Mazkur taqiqglar va cheklovlar umumdavlat va mahalliy ahamiyatga ega barcha kurortlarga
teng darajada tatbiq etiladi.

Kurort hududlari yerlarini muhofaza qilish choralarini belgilovchi huquqiy normalar
atrof-muhitni muhofaza qilish bilan bog'liq turli ijtimoiy munosabatlarni tartibga soluvchi
normativ-huquqiy hujjatlarda ham mavjud. 2002-yil 5-apreldagi 362-II-sonli “Chiqgindilar
to‘grisida”gi Qonunning 22-moddasida sog‘lomlashtirish maqsadlariga mo‘ljallangan yerlarda
va muhofaza etiladigan tabiiy hududlarga zarar yetkazish tahdidi kelib chigishi mumkin
bo‘lgan boshqa joylarda saqlash va zararsizlantirish taqgiglanishi belgilangan (Republic of
Uzbekistan, 2002).

Qonunchilikka ko‘ra, kurort tabiiy hududlari uchta zonaga bo‘linadi.

Birinchi zonaga davolash xossalariga ega manbalar, shifobaxsh balchiq qatlamlari bor
hududlar kiradi. Bunday zonada har ganday faoliyat taqgiqlanadi, davolash xossalariga ega
manbalar va balchiq bilan davolash shifoxonalarini obodonlashtirish uchun zarur inshootlar

qurish bundan mustasno.

Ikkinchi zona nisbatan yumshoqroq bo‘lib, unga sanatoriylar, pansionatlar va dam olish
uylarining hududlari kiradi. Bu zonada davolash va dam olishni tashkil etish uchun zarur
bo‘lgan faoliyatni istisno etganda har ganday faoliyat, shuningdek, bu hududda vaqtincha
istigomat qiladigan tibbiyot xodimlari va xizmat ko‘rsatuvchi xodimlardan tashqari boshqa
aholining yashashi taqgiqlanadi.

Uchinchi zonaga sanatoriylar, pansionatlar va dam olish uylariga tutash hududlar kiradi.
Bu zonada davolash manbalariga, shifobaxsh balchiq qatlamlariga zarar yetkazmaydigan va
dam olish hamda davolanish sharoitlarini yomonlashtirmaydigan cheklangan xo‘jalik faoliyati
yuritishga ruxsat etiladi (Republic of Uzbekistan, 2004).

Yerlarni kurort hududi chegaralariga kiritish mezoni - ularda yoki ularning ostida sodir
bo‘layotgan jarayonlarning kurort hududi tabiiy majmua sifatidagi umumiy holatiga va
uning tabiiy obyektlari holatiga ta’siridir. Kurort chegaralaridagi har ganday xo‘jalik faoliyati
kelajakda bartaraf etish yoki zararsizlantirish imkonsiz bo‘lgan kutilmagan oqibatlarga olib
kelishi mumkin. Nazoratsiz xo‘jalik faoliyati natijasida davolash xossalariga ega resurslar
ifloslanishi, kamayishi yoki butunlay yo‘q bo‘lishi mumkin (Navasardova et al., 2024).

Muhofaza etiladigan tabiiy hududlar va obyektlar yerlaridan hamda ularning bir turi
bo‘lgan kurort yerlaridan foydalanish va ularni muhofaza qilish bo‘yicha huquqiy talablar
quyidagilarni o‘z ichiga oladi:

— yer uchastkalaridan ularning magqgsadli vazifasi va ruxsat etilgan foydalanish turiga
muvofiq foydalanish talabi;

— yer uchastkalaridan oqilona foydalanishni ta’minlash talabi;

— kurort yerlarida amalga oshiriladigan xo’jalik faoliyatiga qo‘yiladigan talablar.

Muhofaza etiladigan tabiiy hududlar va obyektlar tarkibidagi yer uchastkalari kurort
faoliyatida, uning tabiiy davolovchi resurslarini muhofaza qilish va ulardan foydalanishda
birlamchi ahamiyatga ega. Odatda aynan shu hududlarda tabiiy davolovchi resurslar,
jumladan, ularning yer yuzasiga chiqish joylari joylashgan bo‘ladi, shuningdek, bu yerlar
ko‘pincha sanatoriy-kurort tashkilotlari foydalanishida bo‘ladi (Alloberdiyeva, 2025).

Muhofaza etiladigan tabiiy hudud yerlari joylashgan yerlar bo‘yicha shunday talab
belgilangan: bu yerlardan boshqa maqsadlarda foydalanish cheklanadi yoki taqiqlanadi.

“Muhofaza etiladigan tabiiy hududlar to‘grisida”gi Qonunning 47-moddasiga ko‘ra,
muhofaza etiladigan hududlarda umumiy huquqiy rejimni tartibga soluvchi normalar bunday
yerlar xo‘jalik foydalanishidan va muomaladan to‘liq yoki qisman chiqarilishi, ular uchun
maxsus huquqiy rejim o‘rnatilishini belgilaydi (Republic of Uzbekistan, 2004). Biroq Yer
kodeksida kurort yerlaridan foydalanish tartibiga oid maxsus talablar nazarda tutilmagan.
Ularni muhofaza qilishning asosiy vositasi kurort hududlarining ikkinchi va uchinchi
zonalarida yerlarni foydalanish bo‘yicha belgilangan talablar hisoblanadi (Republic of
Uzbekistan, 1998).

Kurort yerlarida qurilish olib borish bo‘yicha maxsus talab Shaharsozlik kodeksi
75-moddasida kurort uchun mo‘ljallangan hududlar va kurort aholi punktlari alohida tartibga
solinadigan shaharsozlik faoliyati obyektlari sifatida belgilanganida ko‘rinadi (Republic
of Uzbekistan, 2021). Bundan tashqari, ushbu kodeksda “kurort shaharlar” atamasi ham
go‘llangan bo‘lsa-da, qonunchilikda ushbu tushunchalarga ta’rif keltirilmagan. Shu sababli
mazkur tushunchalarni aniglashtirish maqsadga muvofiq va quyidagi ta’riflarni qonunchilikka
kiritish taklif etiladi:

Kurort aholi punkti - tabiiy davolovchi resurslar (mineral suvlar, shifobaxsh balchiqlar,

qulay iglim sharoiti va boshqga tabiiy omillar) mavjud bo‘lgan, aholining sog‘lomlashtirish,
davolanish va rekreatsiya ehtiyojlarini qondirishga ixtisoslashgan, hududida sanatoriylar,
dam olish maskanlari va boshqa sog‘lomlashtirish infratuzilmasi joylashgan aholi yashash
manzili.

Kurort shahar - asosiy iqtisodiy va ijtimoiy faoliyati soglomlashtirish, rekreatsiya va
turizm xizmatlarini ko‘rsatishga yo‘naltirilgan, rivojlangan kurort infratuzilmasiga ega hamda
tabiiy davolovchi resurslardan foydalanishga asoslangan shahar maqomidagi aholi punktidir.

Mazkur ta'riflarni qonunchilikka kiritish kurort hududlarida shaharsozlik faoliyatini
tartibga solishda aniqlikni ta’'minlash, shuningdek, kurort hududlarini muhofaza qilish va
ulardan oqilona foydalanish mexanizmlarini yanada takomillashtirishga xizmat qiladi.

Shu munosabat bilan kurort hududlaridan foydalanish tartibiga ularni va tabiiy davolovchi
resurslarni muhofaza qilish maqgsadida qo‘shimcha talablar joriy etish zarur. Bunday
talablarga, masalan, Yer kodeksining 73-moddasiga ayrim qoidalarni tatbiq etish, yerlarning
foydalanish magqsadlarini aniq belgilash, yer yuzasining asfalt bilan qoplanmagan gismini
saglash (yer yoki tuprogning zichlashishining oldini olish maqgsadida), ko‘kalamzorlashtirish
talabi, qurilish maydonlarining maksimal hajmi, ma’lum yer maydoniga ruxsat etilgan
antropogen yuklama me’yorlari va boshqgalarni kiritish mumkin. Shuningdek, ruxsat etilgan
va taqgiglangan faoliyat turlarining aniq ro‘yxatini belgilash, ayniqsa, kurort davolash va dam
olishni tashkil etish bilan bevosita bog‘liq bo‘lmagan faoliyat uchun ruxsat etilgan foydalanish
turini o‘zgartirish imkoniyatini keskin cheklash zarur.

Kurort yerlaridan foydalanish tartibini buzish bilan bog'liq sud amaliyoti deyarli mavjud
emasligi sababli sanatoriy-kurort obyektlarini joylashtirish uchun mo‘ljallangan yer
uchastkalari bo‘yicha nizolar amaliyotini ko‘rib chigish maqsadga muvofiq. Ijaraga berilgan
yer uchastkasidan magqsadli foydalanish shartini bajarmaslik ko‘pincha ijara shartnomasini
bekor qilish asosi sifatida ko‘rsatiladi (Kulkajonplun et al,, 2016). Chunki muhofaza etiladigan
tabiiy hududlar va kurort yerlariga mansub yerlar uchun ruxsat etilgan foydalanish
turlarining aniq ro‘yxati qonunchilikda mavjud emas, shuningdek, yerdan foydalanish va
qurilish qoidalari gabul gilinmagan, natijada sanatoriy-kurort tashkilotlariga berilgan yer
uchastkalaridan maqsadli foydalanish talabi bajarilgan-bajarilmaganligi yuzasidan nizolar
kelib chiqishi mumkin.

Kurort yerlaridan maqsadli foydalanish talabi davlat yer nazorati orqali ta’'minlanadi.
Biroq bu tadbirlar boshqa yer toifalaridan foydalanish ustidan nazorat bilan bir gatorda
amalga oshiriladi va kurort yerlarini alohida muhofaza etiladigan hududlar yerlari sifatida
muhofaza qilishni oz oldiga magsad qilib qo‘ymaydi, ularning o‘ziga xos xususiyatlarini
ham hisobga olmaydi. Tekshiruvlarning tabiatni muhofaza qilishga oid jihati faqat yer
uchastkasining amaldagi foydalanishi uning ruxsat etilgan foydalanish turiga mos kelishini
aniglash bilan cheklanadi.

Kurort yerlaridan oqilona foydalanish asosan sanatoriy-kurort hududlarini zonalarga
ajratish orqali ta'minlanadi (GwoZdziewicz et al., 2016), bu ularning hududlaridan eng qulay
va oqilona foydalanishni tashkil etishga xizmat qiladi. Ushbu talabga rioya etilishi kurortni
rejalashtirish bosqichida va keyinchalik sanatoriy-kurort obyektlarini qurish jarayonida
ta’'minlanishi kerak.

Kurort yerlarini kurortning tarkibiy qismi sifatida degradatsiya, chiqindilar bilan
ifloslanish, yerlarning buzilishi va xo‘jalik faoliyatining boshqa salbiy ta’sirlaridan muhofaza
qilish, shuningdek, bunday salbiy omillar ogibatida yerlarni yaxshilash va tiklash bo‘yicha
maxsus choralar qonunchilikda nazarda tutilmagan. Shu sababli hatto allagachon zararlangan

yerlarni tiklash yoki yemirilishining oldini olish bo‘yicha ham chora-tadbirlar ko‘rilmaydi.
Bu esa salbiy oqibatlarga olib keladi, chunki muhofaza etiladigan hududlar yerlarining holati
ustidan nazorat, atrof-muhitdagi muhim roli sababli yuqori darajada olib borilishi kerak.

Xulosa

Demak, aytishimiz mumkinki, kurort hududlari yerlarini huquqiy muhofaza qilish
kurortlarni muhofaza etiladigan hududlar sifatida va ularning tabiiy davolovchi resurslarini
muhofaza qilish doirasida amalga oshiriladi. Kurort yerlarini huquqiy muhofaza qilish
mazmuniga quyidagilarni kiritish mumkin: Yer kodeksining II bobidagi barcha toifadagi
yerlarni muhofaza qilish bo‘yicha umumiy talablarni belgilovchi normalar; kurort yerlarida
amalga oshiriladigan xojalik faoliyatiga cheklovlar va maxsus talablarni belgilovchi hamda
ushbu yerlarning mulkdorlari va boshqa foydalanuvchilariga majburiyatlar yuklovchi
normalar; kurort yerlaridan foydalanish va ularni muhofaza qilish talablarini buzganlik uchun
javobgarlikni belgilovchi normalar.

Tabily davolovchi resurslarni muhofaza qilish maqgsadida kurort hududlari yerlarida
har ganday xofjalik faoliyati cheklanishi lozim. Kurort yerlaridan foydalanish tartibi va
ularni muhofaza qilish kurort faoliyatidagi alohida roli hamda tabiiy davolovchi resurslarni
muhofaza qilishdagi ahamiyati bilan belgilanadi, bu esa ulardan foydalanish tartibiga maxsus
talablar o‘rnatilishida namoyon bo‘ladi. Kurort yerlarining bu alohida xususiyati o‘ziga xos
jihati hisoblanadi. Bu, avvalo, kurort yerlaridan muhofaza etiladigan hudud va obyektlar
toifasiga xos foydalanish turi asosida foydalanish zarurati bilan bog'liq. Biroq amalda
kurort yerlarini maxsus muhofaza qilish deyarli amalga oshirilmaydi. Ularga nisbatan faqat
yerlardan magqsadli foydalanish talabi va ularni boshga yer toifalariga o‘tkazishda davlat
ekologik ekspertizasini o‘tkazish zarurati amal qiladi.

